
Numri i lëndës: 2021:201919 

Datë: 11.03.2024 

Numri i dokumentit:     05436190 

 

`C.nr.1406/2021 

GJYKATA THEMELORE NË MITROVICË, Departamenti i Përgjithshëm – Divizioni 

Civil, me gjyqtarin Blerim Istrefi, në çështjen juridike të paditëses K. M nga M, të cilin sipas 

autorizimit me shkrim e përfaqëson B.K, avokat në M, kundër të paditurës Komuna e Mitrovicës 

Jugore - Drejtoria Komunale e Arsimit, të cilën sipas autorizimit me shkrim e përfaqëson L.Z 

me objekt kontesti: kompensim i shpenzimeve të udhëtimit vlera e kontestit 769.00 euro, jashtë 

seancës më datën 11.03.2024 nxjerr këtë: 

 

A K T GJ Y K I M 

I.APROVOHET  si e bazuar kërkesëpadia e paditëses K.M nga M, ashtu që DETYROHET e 

paditura Komuna e Mitrovicës Jugore - Drejtoria Komunale e Arsimit që paditëses t’ia 

kompensoj shpenzimet e udhëtimit si mësimdhënëse për periudhën kohore nga data 02.07.2018  

deri me datën 21.11.2022, shumën prej 1.40euro (me fjalë: një euro e dyzet cent) për 569 ditë, 

gjithsej shumën prej 769 euro  (me fjalë: shtatëqind e gjashtëdhjetë nëntë euro) me kamatë ligjore 

prej 8%, nga dita e parashtrimit të padisë (10.09.2021) e deri në pagesën definitive, në afat prej 

shtatë (7) ditësh nga dita e marrjes së këtij Aktgjykimi, nën kërcënim të përmbarimit të 

detyrueshëm. 

II.  DETYROHET e paditura Komuna e Mitrovicës Jugore - Drejtoria Komunale e Arsimit, t’ia 

paguajë paditësve shpenzimet e procedurës kontestimore në shumë  të përgjithshme prej 124.00 

euro, të gjitha në afat prej 7 ditësh nga dita e marrjes së Aktgjykimit, nën kërcënim të 

përmbarimit të detyrueshëm. 

A r s y e t i m 

 

Paditësja, përmes të autorizuarit të tyre, me datën 10.09.2021, kanë ushtruar padi kundër të 

paditurës Komuna Mitrovicë - Drejtoria e Arsimit, të precizuar në shqyrtim kryesor, me të cilën 

ka kërkuar që të detyrohet e paditura që në emër të shpenzimeve te udhëtimit, t’ia kompensoj 

shpenzimet e udhëtimit  dhe krejt kjo bazuar në nenin 7 të Kontratës Kolektive të Arsimit në 

Kosovë (tutje si: KKAK).Tutje në padi kanë theksuar se paditësja ka kërkuar që në rrugë 

administrative t’i realizojnë të drejtat e saje duke iu drejtuar të paditurës me kërkesë për 

realizimin e të drejtave që rrjedhin nga KKAK, porse e paditura nuk iu ka kthyer asnjë përgjigjej. 

E njëjta përmes te autorizuari te saj me ane te parashtresës se datës 21.12.2023 ka bere zgjerimin 

e padisë ne aspektin objektiv ashtu qe ka kërkuar qe paditëses ti behet kompensimin për 

shpenzimet e udhëtimit nga data 02.07.2018 deri me datën 21.11.2022 shumën prej 1.40euro (me 

fjalë: një euro e dyzet cent) për 569 ditë, gjithsej shumën prej 769 euro, me kamat ligjore prej 

8% nga data e paraqitjes se padisë e deri ne pagesën definitive te borxhit. Shpenzimet i kërkoj 

dhe atë 104.00 euro për përpilim e padisë dhe 20.00euro ne emër te taksës gjyqësore. 

 

Gjykata, pas shqyrtimit paraprakë te padisë ka nxjerr aktvendim për përgjigje ne padi 

C.nr.1406/21 te datës 30.01.2024, duke e paralajmëruar edhe me pasojat procedurale se nëse nuk 

parqet përgjigje në padi në afat prej 15 ditëve, nga dita e pranimit te aktvendimit të 

lartpërmendur, gjykata do të merr aktgjykim në bazë të pa dëgjueshmërisë / mosbindjes. 

 

E paditura në përgjigjen në padi te paraqitur me datën 26.02.2024 e njëjta e ka kundërshtuar 

padinë dhe kërkesë padinë e paditëses me arsyetimin se  e njëjta nuk ka bashkangjitur asnjë provë 

me anë të së secilës do ta vërtetonte faktin se ka pasur shpenzime te udhëtimit p.sh. biletën e 

udhëtimit por vetëm një vërtetim te një kompanie private e cila me gjase merret me transport 

udhëtarësh. 

 

Pasi që Gjykata bëri vlerësimin e provave të bashkangjitura padisë, si dhe pas pranimit të 

përgjigjes në padi, mbështetur në nenin 8, dhe 398 të LPK-së, ka vlerësuar se janë plotësuar 

kushtet ligjore për marrjen e aktgjykimit jashtë seancës. 

 

Nga shqyrtimi i shkresave të lëndës dhe vlerësimi i përgjigjes në padi, gjykata konstatoi se: Në 

mes  palëve ndërgjyqësve nuk është kontestuese se paditësja është në marrëdhënie pune tek e 

paditura, megjithatë gjykata këtë e vërtetoi, nga provat e bashkangjitura padisë dhe atë me 

kontratën e punës te datës 15.10.2020 me te cilën vërtetohet fakti se paditësja ka krijuar 

marrëdhënie  pune tek e paditura. 

 

Me vërtetimin e lëshuar nga SHFMU ”Gj.K.S” me nr. te protokollit 119/21 te datës 09.06.2021 

vërtetohet fakti se paditësja ne ketë shkolle ka punuar nga data 01.09.2017 dhe ka përvojë pune 

3 vjet e 9 muaj e 9 dite. 

 

Ndërsa nga kuponët fiskal te lëshuar nga kompania N.T.SH “B. R” me te cilën vërtetohet fakti 

se paditësja ka paguar shumen prej 1 euro për një drejtim ndërsa shumen prej 2 euro dy drejtimet. 

 

Nga provat e administruara si më lartë, u vërtetua gjendja faktike, nga e cila gjykata gjeti se 

kërkesëpadia e paditëses, është  e bazuar si për nga baza juridike e saj, ashtu edhe për nga lartësia, 

sepse gjatë shqyrtimit gjyqësor u vërtetua se ndërmjet paditëses dhe të paditurës ka ekzistuar 

(dhe vazhdon) marrëdhënia e punës.  

 

Po ashtu u vërtetua fakti se paditësja kishin punuar te e paditura dhe ende vazhdon të punojë, 

dhe të njëjtës nuk i është paguar kompensimi e 70% të shpenzimeve të udhëtimit, të parapara me 

nenin 35 paragrafi 5 i Kontratës Kolektive të Arsimit me numër 2056 e datës 18.04.2017, si dhe 

me Kontratës Kolektive të Arsimit te datës 21.01.2021. 

  

Gjykata duke u bazuar në Kontratën Kolektive të Arsimit, konkretisht në nenin 35, gjeti se e 

njëjta është e aplikueshme në rastin konkret dhe se e paditura ka pasur për detyrim që paditëseve 

t’ia paguaj 70 % të shpenzimeve të udhëtimit. Shuma e aprovuar e kërkesëpadisë për paditëset, 

shumat si në dispozitiv të këtij aktgjykimi, i referohet të provave të lartcekurës, konkretisht 

certifikatave të vendbanimit si dhe vërtetimeve të lëshuara nga agjencitë turistike. 

 

Prandaj, Gjykata iu referuar Kontratës së lartcekur, të miratuar dhe nënshkruar nga Ministria e 

Arsimit, Shkencë dhe Teknologjisë (MASHT) dhe Sindikata e Bashkuar e Arsimit, Shkencës 

dhe Kulturës (SBASHK), dispozitat e së cilës aplikohen në tërë territorin e Kosovës, në nenin 

35 paragrafi 5 është paraparë se “punonjësit arsimor që udhëtojnë në vendbanimet e komunës 

përkatëse ku punojnë i paguhet shpenzimet e rrugës 70 % të biletave të trafikut urban”. 

 

Nga të lartcekurat gjykata ka vlerësuar se janë plotësuar kushtet për nxjerrjen e aktgjykimit 

pjesërisht aprovues jashtë seance, në kuptim të nenit 398 i LPK-së, sipas të cilit “Kur gjykata, 

pasi t’i arrijë përgjigja në padi, konstaton se ndërmjet palëve nuk është kontestuese gjendja 

faktike, dhe se nuk ekzistojnë pengesa të tjera për dhënien e vendimit meritor, atëherë ajo, pa 

caktuar fare seancë gjyqësore, mund ta jep aktgjykimin me të cilën e pranon si të themeltë 

kërkesëpadinë”. Duke qenë se ka lindur e drejta e paditësve  për të kërkuar në rrugë gjyqësore 

realizimin e të drejtës për kompensimin e shtesave ne page-inflacionit e njëjta është legjitimuar 

që të kërkojë përmbushjen e detyrimit nga e paditura, së këndejmi, paditësit e kane rolin e 

kreditorit,  kurse e paditura rolin e debitorit. Në kuptim të nenit 245 të Ligjit nr. 04/L-077 për 

marrëdhëniet e detyrimeve: “Kreditori në marrëdhënien e detyrimit ka të drejtë që prej debitorit 

të kërkojë përmbushjen e detyrimit, ndërsa debitori ka për detyrë ta përmbushë atë me ndërgjegje 

dhe në tërësi, në përputhje me përmbajtjen e tij”.  

 

Gjykata i konsideron si  jo relevante pretendimet e përfaqësueses të të paditurës, se paditësja nuk 

ka bashkangjitur asnjë prove me te cilin do te vërteton se e njëjta ka krijuar shpenzime për 

udhëtim, pasiqë paditësja ka arritur me ane të provave te vërteton faktin se  njëjta ka paguar 

shumen prej 2 euro ne dite përkatësisht 1 euro për një drejtim, e ketë fakte e ka vërtetuar nga 

bileta e udhëtimit përkatësisht nga kuponi fiskal i lëshuar nga N.T.SH”B. R” andaj gjykata ka 

vendosur si ne piken I te dispozitivit te këtij aktgjykimi. 

 

Lidhur me lartësinë e kamatës së llogaritur prej 8%, gjykata vendosi si ne piken I te dispozitivit 

te këtij aktgjykimi  e ne mbështetje të nenit 382 të LMD-së, sipas të cilit “Debitori që vonon në 

përmbushjen e detyrimit në të holla debiton, përpos borxhit kryesor, edhe kamatën. Lartësia e 

kamatëvonesës është tetë për qind (8%) në vit, përveç nëse parashihet ndryshe me ligj të 

veçantë”, e llogaritur nga dita e paraqitjes se padisë te  datës 10.09.2021.  

 

Gjykata ne mbështetje te nenit 452 të LPK-së vendosi si në pike II te dispozitivit të këtij 

aktgjykimi, ashtu që detyrohet e paditura të paguaj shpenzimet e procedurës në lartësi prej 104 

për përpilimin e padisë- sipas tarifës së OAK, si dhe ne emër te taksës gjyqësore shumen prej 

20.00 euro. 

 

Gjykata, vendosi si në dispozitiv të këtij aktgjykimi duke i’u referuar dispozitës së nenit 8,398 

dhe 452 të LPK-së, e në lidhje më dispozitat e Kontratës Kolektive të Arsimit e datës:22.01.2021, 

dhe asaj te vitit 2017, të  nenit 245 par.1 dhe 2, neni 249 parg.1 dhe 2 të LMD-së si dhe konform 

Mendimit Juridik të Gjykatës Supreme  nr.214/2023 te dt. 09.10.2023.  

 

GJYKATA THEMELORE NË MITROVICË                                                                           

Departamenti i Përgjithshëm – Divizioni Civil 

C.nr.1406/2021, datë 11.03.2024 

                                                                                              

                                                                                                                                   Gjyqtar 

Blerim Istrefi 

 

 

 

 

KËSHILLË JURIDIKE: Kundër këtij Aktgjykimi, pala e pakënaqur ka të drejtë ankese në afat 

prej 7 (shtatë) ditësh, nga dita e pranimit të te njëjtit. Ankesa i drejtohet Gjykatës së Apelit të 

Kosovës në Prishtinë, përmes kësaj Gjykate. 


